
& tres-raifonnables, & ceux 12 doiuent eftre moins
qu’hommes qui y trouuent a redire; car nos Hurons
qui n’ont encor que la lumiere naturelle, les ont trou-
ué {i beaux, & fi conformes a la raifon, qu’apres en
auoir ouy 'explication, ils difoient par admiration ca
chia attSain aa arrikdaa, certes voila des affaires d’im-
portance, & dignes d’eftre propofées dans des con-
feils; ils difent la verité, ils ne difent rien hors de
propos, nous n’auons iamais entendu de tels difcours.
Entre autres chofes qui leur ont fait auoiier la verité
d’vn Dieu, Createur, Gouuerneur & Conferuateur de
toutes chofes, fut I'exemple que ie leur apportay de
I’enfant cogeu dans le ventre de la mere. Car qui
eft-ce, difois-ie, {ind Dieu, qui organife le corps de
cet enfant, qui d’vhe mefme matiere [g] forme le
ceeur, le foye, le poulmon, bref vne infinie varieté de
membres {i neceffaires, & tous fi bien proportionnez &
ioints les vns auec les autres: ce n’eft pas le pere, car
ces merueilles s’accompliffent en fon abfence, & quel-
quesfois apres fa mort. Ce n’eft non plus la mere,
car elle ne fcait ce qui fe pafle dedans fon ventre:
que {i c’eft le pere ou la mere qui forment ce corps a
difcretion, pourquoy n’engendrent-ils vn fils ou vne
fille quand ils veulent? pourquoy ne produifent-ils des
enfans beaux, grands, forts & adroits. Et {i les pa-
rens donnent I’ame & leurs enfans? pourquoy ne leur
departent-ils & tous de grands efprits, vne heureufe
memoire, & toutes fortes de belles & loiiables quali-
tez, veu qu’il n’y a perfonne qui ne defiraft auoir de
tels enfans, s’il eftoit en fon pouuoir? A cela nos
Hurons s’eftonnent, & n’ayant que refpondre, ils c8-
feflent que nous difons la verité, & qu’en effetil y a
vn Dieu, que d’orefnauant ils le veulent recognoiftre,




